
   Йывăçсем çулçăсем кăлараççĕ

Хĕвел хĕртнĕ чухне, çуркунне.

Кайăксем ăш енне таврăнаççĕ,

Çавăраççĕ хăйсен çурт-йĕрне.



Хăнана чи малтан таврăнаççĕ

Çуркуннен малтанхи хăнисем,

Çитсенех сас пама тытăнаççĕ

Йăмрасем тăрринче кураксем.



Кураксем хыççăнах йĕр йĕрлеççĕ

Пĕчĕк çеç хуп-хура шăнкăрчсем.

Йăвине курсанах хĕпĕртеççĕ,

Шăратаççĕ çурхи юрăсем.



Ши! те ши! шăхăрса янратаççĕ

Таврана инçетри хăнасем.

Çуркунне çитнине палăртаççĕ.

Мĕн çинчен-ши юрлаççĕ вĕсем?



Шăнкăрчсем Çĕр-шыва, тен, мухтаççĕ

Ши! те ши! юрласа çуркунне.

Çынсене чĕререн тав тăваççĕ

Пăрахманшăн кашни çуркунне.

  